
Líricos castellanos.




Si non a la Gloriosa, esto bien con razon.

Sennores e amigos, en vano contendemos,

Entramos en grant pozo, fondo nol trovaremos,

Mas serien los sus nomnes que nos della leemos

Que las flores del campo del mas grant que sabemos.

Desuso lo dissiemos que eran los fructales

En qui façien las aves los cantos generales,

Los sus sanctos miraclos grandes e principales,

Los quales organamos ennas fiestas cabdales.

Quiero dexar contanto las aves cantadores,

Las sombras e las aguas, las devant dichas flores:

Quiero destos fructales tan plenos de dulzores

Fer unos poccos viessos, amigos e sennores.

Quiero en estos arbores un ratiello sobir,

E de los miraclos algunos escribir,

La Gloriosa me guie que lo pueda complir,

Ca yo non me trevria en ello a venir.

Terrélo por miraculo que lo faz la Gloriosa

Si guiarme quisiere a mi en esta cosa:

Madre plena de graçia, reyna poderosa,

Tu me guia en ello, ca eres piadosa.

En Espanna cobdiçio de luego empezar,

En Toledo la magna un famado logar,

Ca non se de qual cabo empiece á contar,

Ca mas son que arenas en riba de la mar.


















Fragmentos del duelo de la Virgen.



.....................................................................

Ai Fiio querido, sennor de los sennores!

Io ando dolorida, tu padés los dolores;

